
Azalpenak 

Aditza
Landuko dittugunak:

Jo  ≠ emon

Entzuten diren akats batzuk eta zuzentzeko proposamenak
· Mikelek jo egin dost (  Mikelek jo egin nau.    
· Leirek zaplastekua jo dost ( Leirek zaplastekua emon dost
Jo aditza Nor-Nork erakua da, hau da, du, dut, nau, zaittut... aditz laguntzailliak erabiltzia eskatzen dau.  Ezin da Nor erako laguntzailliekin (jo naiz, jo za...) erabilli eta, adarra jo dotsa eta horrelako esamolde berezi batzuetan izan ezik, ezta Nor-Nori-Nork erako aditz laguntzailliekin be: Mikelek jo egin dost...  Beraz:

· Mikelek jo egin dost / Mikelek jo egin nau.

Jo aditza erabiltzen dogunian, esaldiko NOR/ZER osagaixak beti kolpiaren edo jotze ekintza horren hartzaillia izan behar du. Edo beste modu batera esanda, hartzailliak NOR kasuan egon behar du, derrigorrez. Hortaz,  ezin dira esan:

· Mikeli ostikadia jo zotsan.

· Edurneri belarrondokua jo dotsa.

Esaldi horietan ostikadia edo belarrondoko bat ez dira hartzailliak. Hartzailliak Mikel eta Edurne dira eta NOR kasuan egon behar dute: Mikel jo  eta ez Mikeli jo; Edurne jo eta ez Edurneri jo. 

Eta esaldiko NOR osagaixak hartzailliak (Mikel eta Edurne) izan behar badute, esaldixan ezin da beste NOR osagairik (ostikadia, belarrondokua...) sartu, esaldi bakoitzian NOR osagai bakarra egon leikielako. 

Hortaz, hartzaillia eta kolpia, bixak adierazi nahi izanez gero EMON aditza erabilli beharra dago:  

· Nik Mikel jo dot.

baiña

· Nik Mikeli ostikadia emon dotsat. Nik Mikeli ostikadia jo dotsat.
Era berian, goixan esan bezala, okerrak dira atiakin jo naiz eta era horretako esaldixak. Kasu horietan be NOR-NORK erako aditzak erabilli behar dittugu:

· Mahai-ertza belaunarekin jo eta egundoko mina hartu dot.
· Futbolian zebillela zutoiña jo zeban buruarekin eta bekaiñian ebagixa egin zeban.

